
Motivi u argumenti prinċipali

Permezz tal-adozzjoni tad-Digriet Governattiv Nru 402/2021 tat-8 ta’ Lulju u tar-Riżoluzzjoni Governattiva 
Nru 1459/2021 tal-14 ta’ Lulju, l-Ungerija stabbilixxiet proċedura applikabbli għall-esportazzjoni ta’ materja prima u ta’ 
prodotti għall-industrija tal-kostruzzjoni, li tikkostitwixxi miżura li għandha effett ekwivalenti għar-restrizzjonijiet 
kwantitattivi fuq l-esportazzjoni, fis-sens tal-Artikolu 35 TFUE, u għandha bħala effett li tostakola l-moviment liberu 
tal-merkanzija u, b’mod partikolari, l-esportazzjoni diretta lejn Stati Membri oħra. Mill-perspettiva tal-miżuri nazzjonali li 
jostakolaw il-kummerċ transkonfinali, l-Ungerija ma wrietx li dawn huma ġġustifikati minħabba raġunijiet ta’ sigurtà 
pubblika u lanqas li huma adegwati sabiex jintlaħaq l-għan imfittex u li ma jmorrux lil hinn minn dak li huwa neċessarju 
sabiex dan jintlaħaq. Barra minn hekk, id-Digriet Governattiv kontenzjuż jirregola l-kummerċ estern u, għalhekk, 
jikkostitwixxi miżura li taqa’ taħt l-ambitu tal-politika kummerċjali komuni li fiha l-Unjoni għandha kompetenza esklużiva. 
Fl-aħħar nett, l-Ungerija naqset milli twettaq l-obbligu tagħha ta’ komunikazzjoni li jirriżulta mid-Direttiva dwar 
it-trasparenza fis-suq uniku sa fejn tirreferi għan-notifika tal-abbozz emendat tad-Digriet Governattiv u injorat il-perijodu 
ta’ żmien ta’ waqfien (standstill) li matulu kellha strettament tastjeni milli tapprova d-Digriet Governattiv kontenżjuż.

Fit-23 ta’ Settembru 2021, il-Kummissjoni tat bidu għal proċedura ta’ ksur kontra l-Ungerija b’rabta mad-Digriet 
Governattiv Nru 402/2021 tat-8 ta’ Lulju u mar-Riżoluzzjoni Governattiva Nru 1459/2021 tal-14 ta’ Lulju.

Peress li qieset li t-tweġiba mogħtija mill-Ungerija ma kinitx sodisfaċenti, il-Kummissjoni għaddiet għall-fażi sussegwenti 
tal-proċedura ta’ ksur, fejn bagħtet opinjoni motivata lill-Ungerija fis-6 ta’ April 2022.

Peress li qieset li lanqas it-tweġiba għall-opinjoni motivata ma kienet sodisfaċenti, il-Kummissjoni ddeċidiet li tippreżenta 
rikors quddiem il-Qorti tal-Ġustizzja bil-għan li din tiddikjara li l-Ungerija, billi stabbilixxiet proċedura applikabbli 
għall-esportazzjoni ta’ materja prima u ta’ prodotti għall-industrija tal-kostruzzjoni, naqset milli twettaq l-obbligi tagħha 
taħt l-Artikolu 35 TFUE, l-Artikolu 36 TFUE u l-Artikolu 2(1) TFUE, b’rabta mal-Artikolu 3(1)(e) TFUE kif ukoll 
mal-Artikoli 5(1) u 6(1) tad-Direttiva (UE) 2015/1535 tal-Parlament Ewropew u tal-Kunsill tad-9 ta’ Settembru 2015 li 
tistabbilixxi proċedura għall-għoti ta’ informazzjoni fil-qasam tar-regolamenti tekniċi u tar-regoli dwar is-servizzi 
tas-Soċjetà tal-Informatika. 

Digriet tal-President tal-Qorti tal-Ġustizzja tal-21 ta' Lulju 2023 (talba għal deċiżjoni preliminari 
tat-Tribunalul Bihor – ir-Rumanija) – M.I.A., P.R.-M., V.-C.I-C, F.C.R., P (ex. T). Ş-B., D.R., P.E.E., F.I. vs 

Tribunalul Cluj, Tribunalul Mureş, Tribunalul Hunedoara, Tribunalul Suceava, Tribunalul Galaţi, 
fil-preżenza ta’: Consiliul National pentru Combaterea Discriminârii

(Kawża C-644/21 (1), Tribunalul Cluj et)

(2023/C 329/21)

Lingwa tal-kawża: ir-Rumen

Il-President tal-Qorti tal-Ġustizzja ordna t-tħassir tal-kawża. 

(1) ĠU C 95, 28.2.2022.

Digriet tal-President tal-Qorti tal-Ġustizzja tal-5 ta’ Lulju 2023 (talba għal deċiżjoni preliminari 
tal-Landgericht München I – il-Ġermanja) – RSD Reise Service Deutschland GmbH vs QL

(Kawża C-690/21 (1), RSD Reise Service Deutschland)

(2023/C 329/22)

Lingwa tal-kawża: il-Ġermaniż

Il-President tal-Qorti tal-Ġustizzja ordna t-tħassir tal-kawża. 

(1) ĠU C 51, 31.1.2022.

